Ligji nr. 03/L- 159

PER AGJENCINE KUNDER KORRUPSIONIT

Kuvendi i Republikés sé Kosovés,
Né mbéshtetje té nenit 65 (1) t& Kushtetutés sé Republikés sé Kosovés,

Miraton

LIGJ PER AGJENCINE KUNDER KORRUPSIONIT

KREU |
DISPOZITAT E PERGJITHSHME

Neni 1
Qéllimi i ligjit
Ky ligj pércakton statusin dhe pérgjegjésité e Agjencisé kundér Korrupsionit né fushén e luftimit dhe
parandalimit té€ korrupsionit, veganérisht né fushén e raportimit, zbulimit dhe hetimit t€ korrupsionit,

zbatimit té Strategjisé dhe Planit t&€ Veprimit kundér Korrupsionit.

Neni 2
Pérkufizimet

1. Pér géllime té kétij ligji termet e pérdorura kané kété kuptim:

1.1. Agjencia - Agjencia kundér Korrupsionit.

1.2. Komisioni - Komisioni Parlamentar Mbikéqyrés.
1.3. Korrupsion — ¢do keqpérdorim té pushtetit apo ¢do sjellje tjetér té€ personit zyrtar, personit
pérgjegjés apo personit tjetér me qgéllim té arrites sé njé pérparésie apo pérftimi té
kundérligjshém pér veten apo pér tjetrin.
1.4. Person zyrtar - personi zyrtar té definuar né Kodin penal t& Kosovés.
1.5. Person pérgjegjés - personi pérgjegjés té definuar né Kodin penal t& Kosovés.

KREU Il
AGJENCIA KUNDER KORRUPSIONIT

Neni 3
Statusi i Agjencisé

Agjencia éshté organ i pavarur dhe i specializuar pér zbatimin e politikave shtetérore pér luftimin dhe
parandalimin e korrupsionit né Kosové.

Neni 4
Buxheti i Agjencisé



1. Me propozim té Agjencisé, Kuvendi i Kosovés aprovon buxhetin vjetor té€ Agjencisé.
2. Agjencia vendosé né ményré té pavarur pér pérdorimin té buxhetit.

Neni 5
Kompetencat e Agjencisé

1. Agjencia ka kompetencat e méposhtme:
1.1. inicion dhe zhvillon procedurén e zbulimit dhe hetimit paraprak té korrupsionit dhe pércjellé
kallézime penale pér rastet e dyshimit pér korrupsion né prokuroriné publike kompetente, nése

pér té njéijtin rast nuk zhvillohet proceduré penale;

1.2. bashképunon me institucionet vendore, t& huaja dhe ndérkombétare gé kané pér mision
parandalimin dhe luftimin e korrupsionit;

1.3. né bashképunim me Komisionin, Qeveriné, institucionet e tjera dhe me organizatat
jogeveritare, harton strategjiné kundér korrupsionit dhe planin e veprimit;

1.4. monitoron dhe mbikéqyré zbatimin e Strategjisé kundér Korrupsionit dhe planin e veprimit;

1.5. mbikéqyr dhe parandalon rastet e konfliktit té interesit dhe ndérmerr masat e parapara me
ligj té veganté;

1.6. mbikéqyr pasurité e zyrtaréve té larté publik dhe personave té tjeré, si¢ parashihet me ligj
té vecanté;

1.7. mbikéqyr pranimin e dhuratave qé kané té béjné me kryerjen e detyrés zyrtare dhe
ndérmerr masat e parapara me ligj;

1.8. bashképunon me autoritetet publike kompetente pér hartimin, harmonizimin dhe zbatimin e
legjislacionit né parandalimin dhe luftimin e korrupsionit;

1.9. pérfagésohet né takime ndérkombétare qé kané té béjné me parandalimin dhe luftimin e
korrupsionit si dhe merr pjesé né procesin e negociatave pér lidhjen e marréveshjeve bilaterale
dhe multilaterale apo miratimin e instrumenteve ligjore ndérkombétare kundér korrupsionit;

1.10. bashképunon me institucionet kompetente té€ Republikés sé Kosovés pér realizimin e
detyrimeve gé dalin nga aktet ndérkombétare kundér korrupsionit dhe ofron rekomandime pér
pérmbushjen e detyrimeve té tyre;

1.11. merr pjesé dhe ofron késhilla pér hartimin e kodit té etikés né sektorin publik dhe privat;

1.12. ofron opinione né lidhje me konfliktin e interesit dhe mbikéqyrjen e dhuratave gé kané té
béjné me kryerjen e detyrés zyrtare;

1.13. ofron sqarime né lidhje me ményrén e deklarimit t& pasurisé dhe ¢éshtje tjera nga
fushéveprimi i Agjencisé;

1.14. mbledh, analizon dhe publikon té dhénat statistikore ose té€ dhéna té tjera né lidhje me
gjendjen e korrupsionit né Kosové;

1.15. bashképunon me institucionet shtetérore dhe shoqgériné civile pér ngritien e vetédijes sé
publikut lidhur me korrupsionin;



1.16. i raporton Kuvendit njé heré né vit dhe Komisionit ¢do gjashté (6) muaj pér punén e
Agjencisé. Komisioni mund té kérkojé raporte edhe mé té shpeshta nga Agjencia.

1.17. pérgatit dhe propozon buxhetin vjetor té Agjencisé.

Neni 6
Pagat dhe kompensimet

1. Pagat dhe shtesat pér népunésit e Agjencisé bazohen né kushtet e vecanta nén té cilat ata i kryejné
detyrat dhe funksionet.

2. Pagat themelore dhe ¢do shtesé pér népunésit e Agjencisé pércaktohet dhe paguhet né pérputhje me
procedurat e pércaktuara me legjislacionin né fuqi.

Neni 7
Drejtori i Agjencisé

1. Agjencia udhé&higet nga Drejtori.

2. Drejtori i Agjencisé nuk mund ta ushtrojé asnjé funksion gé paraqet konflikt interesi me funksionin e tij
sipas ligjit né fuqi.

Neni 8
Procedura e zgjedhjes sé drejtorit

1. Komisioni gjashté (6) muaj para skadimit t& mandatit t& Drejtorit t& Agjencisé informon Kuvendin e
Kosovés né ményré qgé té fillojé procedurén pér zgjedhjen e Drejtorit té ri.

2. Kuvendi i Kosovés, né pajtim me Rregulloren e punés, zgjedh Drejtorin e Agjencisé né bazé té
konkursit té hapur.

3. Kandidati pér Drejtor té Agjencisé duhet té plotésojé kushtet e méposhtme:
3.1. té jeté shtetas i Republikés sé Kosovés dhe té keté vendbanim té pérhershém né Kosové;
3.2. té kété sé paku diplomé universiteti katérvjecar ose master;
3.3. t& mos keté gené i dénuar pér vepér penale;
3.4. té keté integritet té larté moral;
3.5. té keté sé paku pesé (5) vite pérvojé pune profesionale.

4. Komisioni menaxhon procedurat e pérzgjedhjes sé kandidatéve mé té& miré, dy prej té ciléve ia
propozon Kuvendit t& Kosovés pér votim.

5. Kuvendi i Kosovés me votim té fshehté dhe me shumicé té thjeshté té votave zgjedh njérin prej
kandidatéve té propozuar.

6. Drejtori zgjidhet pér mandat pesé (5) vjecar dhe mund té rizgjidhet vetém edhe pér njé mandat tjetér.

Neni 9
Paga e drejtorit

Drejtori i Agjencisé ka njé pagé né lartésiné e pagés sé Kryetarit t& Komisionit Parlamentar t& Kuvendit t&
Kosovés.



Neni 10
Pérfundimi i Mandatit té drejtorit

1 Funksioni i Drejtorit t& Agjencisé pérfundon :
1.1. me pérfundimin e mandatit t& paraparé me kété ligj;
1.2. me humbjen e pérhershme té aftésisé pér té kryer funksionin e tij;
1.3. me doréhegje;

1.4. nése me vendim té plotfugishém gjygésor éshté dénuar pér vepér penale, pér té cilén ligji
parasheh dénimin mbi 6 muaj burgim;

1.5. nése ushtron funksione gé jané né papajtueshméri me funksionin e tij sipas ligjit né fuqi;
1.6. me shkarkim nga Kuvendi i Kosovés pér shkak té déshtimit né pérmbushjen e mandatit ligjor;
1.7. me vdekje.

Neni 11
Pérgjegjésité dhe kompetencat e drejtorit

1. Drejtori i Agjencisé ka pérgjegjésité e méposhtme:
1.1. udhéheq dhe organizon punén e Agjencisé;
1.2. mbikéqyr punén e népunésve té Agjencisé;
1.3. pérfagéson Agjenciné brenda dhe jashté vendit;
1.4. menaxhon buxhetin e Agjencisé dhe éshté pérgjegjés pér ményrén e shpenzimit té tij;

1.5. lidh marréveshje bashképunimi me institucionet e tjera vendore dhe ndérkombétare, né pajtim
me ligjin né fuqi;

1.6. vendos pér angazhimin e ekspertéve jashté Agjencisé;
1.7. ushtron edhe detyra té tjera té pércaktuara me ligj.

2. Drejtori autorizon me shkrim njérin nga varésit e tij/saj té drejtpérdrejt pér ta zévendésuar né rast té
mungesés sé tij/saj té pérkohshme.

Neni 12
Raportimi pér punén e Agjencisé

Agjencia paraqget raport vjetor t& punés pér vitin paraprak né Kuvendin e Republikés sé& Kosovés mé sé
voni deri me datén 31 mars.
KREU Il .
KOMISIONI MBIKEQYRES | AGJENCISE

Neni 13
Komisioni



Kuvendi i Kosovés né bazé té kétij ligji dhe Rregullores sé Punés sé tij, themelon Komisionin Mbikéqyrés
té Agjencisé.

Neni 14
Kompetencat e Komisionit

1. Komisioni:
1.1. shqyrton raportet e Agjencisé;
1.2. mbikéqyré dhe vieréson né ményré periodike punén e Drejtorit t&€ Agjencisé.
1.3. inicion procedurén pér zgjedhjen dhe shkarkimin e Drejtorit t& Agjencisé;

1.4. pas dorézimit té raportit t& Agjencisé, Komisioni mund té kérkojé raport t& vecanté né lidhje
me Iéndét né té cilat Agjencia ka pushuar hetimet;

1.5 raporti duhet t& pérmbajé shpjegimet né lidhje me arsyet e mbylljes sé rasteve té tilla pa
pérmendur identitetin apo té dhénat personale té personave té hetuar.

1.6. kontrollon dhe mbikéqyr pasuriné e deklaruar nga zyrtarét e larté té Agjencisé dhe rastet e
konfliktit t& interesit né pajtim me rregullat dhe procedurén e paraparé me ligje té veganta.

Neni 15

Komisioni nuk ka té drejté ndérhyrjeje né asnjé ményre né rastet té cilat gjenden né procedurén e
hetimeve paraprake té Agjencisé.

KREU IV
STRATEGUJIA DHE PLANI | VEPRIMIT KUNDER KORRUPSIONIT

Neni 16
Strategjia kundér korrupsionit

1. Agjencia, né bashképunim me Qeveriné dhe institucionet e tjera geveritare dhe jogeveritare harton
Strategjiné kundér Korrupsionit.

2. Agjencia pérmes Qeverisé paraget pér miratim Strategjiné kundér Korrupsionit né Kuvendin e
Kosovés, dokument i cili pérmban politikat kundér korrupsionit gé duhet té zbatohen nga institucionet
pérgjegjése té Republikés sé Kosovés, si né nivel gendror ashtu edhe né até lokal.

Neni 17
Plani i Veprimit kundér korrupsionit

1. Né zbatim té Strategjisé kundér Korrupsionit, Agjencia harton Planin e Veprimit kundér Korrupsionit né
bashképunim me institucionet pérgjegjése té Republikés sé Kosovés, dokument i cili pérmban masat
konkrete kundér korrupsionit gé duhet té zbatohen nga institucionet si né nivel gendror ashtu edhe né até
lokal.

2. Plani i veprimit kundér Korrupsionit mund té ndryshohet dhe plotésohet né bazé té propozimeve nga
institucionet pérgjegjése ose me iniciativén e Agjencisé.

3. Agjencia monitoron zbatimin e Planit t& veprimit kundér Korrupsionit nga institucionet e Kosovés si né
nivel gendror ashtu edhe né até lokal. Pér zbatimin e masave kundér korrupsionit, institucionet
pérgjegjése i raportojné Agjencisé né ményré periodike njé heré né gjashté muaj si dhe kurdo gé kjo
kérkohet nga Agjencia.



4. Né raportin vjetor té Agjencisé né Kuvend té Kosovés raportohet edhe pér ecuriné e zbatimit té
Strategjisé dhe Planit t& Veprimit kundér Korrupsionit.

KREU V
PROCEDURA E HETIMEVE PARAPRAKE

Neni 18
Hetimet paraprake

1. Agjencia zhvillon procedurén e hetimit paraprak né rastin e dyshimit pér korrupsion sipas:
1.1. detyrés zyrtare; apo
1.2. sipas informacioneve té pranuara nga personat fizik apo juridik.

2. Pér zbatimin e masave nga paragrafi 1 i kétij neni, Agjencia:

2.1. kérkon, mbledh, hulumton dhe analizon dokumentacionin dhe informacionet tjera relevante
pér rastin;

2.2. kérkon informacione nga personat e pérfshiré né rast;

2.3. ekzaminon rrethanat gé kané lidhje me rastin.
3. Hetimet paraprake duhet té pérfundojné brenda njé periudhe kohore prej gjashté (6) muajsh nga
momenti i inicimit té hetimit, pérjashtimisht né raste té& veganta Drejtori i Agjencisé mund té€ lejoj zgjatjen e

afatit me sé shumti edhe 6 muaj.

4. Zgjatja e afatit pér pérfundimin e hetimeve sipas paragrafit 3 té kétij neni duhet té& arsyetohet me
shkrim nga drejtori dhe arsyetimi té vendoset né dosjen e I1éndés.

5. Agjencia né ushtrimin e funksionit té vet, nése has né véshtirési kérkon ndihmé nga policia.
6. Nése pas pérfundimit té procedurave hetimore paraprake konstatohet se ka té dhéna té mjaftueshme
apo/dhe dyshim té arsyeshém se rasti mund té pérbéjé vepér penale, Agjencia ia pércjellé rastin

prokurorisé kompetente pér procedim té métutjeshém.

7. Prokuroria kompetente informon Agjenciné pér procedimin e métejshém dhe vendimin final né lidhje
me rastin.

8. Né rast se nuk dyshohet pér vepér penale por pér shkelje administrative, Agjencia e pércjell rastin tek
organi administrativ kompetent.

9. Organi administrativ kompetent duhet ta informojé Agjenciné pér procedimin e métejshém dhe
vendimin final né lidhje me rastin.

10. Nése pas pérfundimit té procedurave hetimore paraprake Agjencia konstaton se nuk ka té dhéna té
mjaftueshme apo/dhe dyshim té bazuar se rasti mund té pérbéjé vepér penale apo shkelje administrative,
Agijencia nxjerr vendim pér mbylljen e rastit.

11. Rasti mund te rihapet né ¢do kohé kur mund té paraqiten rrethana te reja.

12. Agjencia informon raportuesin e rastit né lidhje me vendimin final pér rastin.

Neni 19



Raportimi i rasteve té korrupsionit
1. Kur njé person dyshon pér korrupsion, ai/ajo mund té raportojé rastin e tillé né Agjenci.

2. Né rast se njé person zyrtar gjaté kryerjes sé detyrés zyrtare vien né dijeni né lidhje me veprimin
korruptiv, duhet té njoftojé Agjenciné dhe njékohésisht t& ndérmarr masat e nevojshme pér té ruajtur té
dhénat né lidhje me sjelljen korruptive.

3. Paragrafi 1 dhe 2 i kétij neni nuk pérjashton mundésiné e personit pér t’i raportuar rastet drejtpérdrejt
tek institucionet e tjera kompetente pér zbatimin e ligjit.

Neni 20
Qasja né dokumentacion

1. Autoritet publike dhe private, autoritetet lokale dhe personat zyrtar jané té detyruar t'i ofrojné Agjencisé
me kérkesén e saj informacionin e duhur pér kryerjen e punéve té tyre si dhe té ofrojné dokumentacionin
pérkatés brenda afatit t& arsyeshém kohor té pércaktuar nga Agjencia.

2. Né rast se organet dhe institucionet e parapara né paragrafi 1 té kétij neni refuzojné gé té ofrojné
informacionet e kérkuara, Agjencia njofton prokuroriné e shtetit, i cila vepron né pajtim me Kodin e
Procedurés Penale té Kosovés.

Neni 21
Pavarésia né ushtrimin e kompetencave

Zyrtarét e Agjencisé gjaté ushtrimit t& detyrés zyrtare gézojné pavarési té ploté dhe nuk mund tiu
imponohet asnjé presioni nga jashté pér shkak té detyrés sé tyre apo kur ndérmarrin veprime té caktuara
konkrete né pajtim me kété ligj apo me ligjet e tjera né fuqi.
Ty 1] KREU VI Ty
MBROJTA E TE DHENAVE, RUAJTJA E SHENIMEVE
DHE FSHEHTESIA E INFORMACIONIT
Neni 22

1. Zyrtarét e Agjencisé, ¢do person i punésuar nga Agjencia, si dhe té gjithé personat gé vihen né dijeni
pér sekretin zyrtar gjaté bashképunimit me Agjencinég, jané té detyruar ta ruajné si sekret ¢do informacion
gé e kané mésuar gjaté ushtrimit té detyrés sé tyre, qé konsiderohet informacion sekret.

2. Né& kuptim té kétij ligji informacion sekret konsiderohen:

2.1. informacionet né lidhje me té dhénat personale té individéve qé jané ose kané gené objekt i
hetimit nga Agjencia,

2.2. té dhénat personale té raportuesve té rasteve té korrupsionin nése njé gjé e tillé kérkohet
nga raportuesit;

2.3. si dhe informacionet e tjera publikimi i t& cilave mund t& démtojé procesin e hetimeve.
Neni 23

Agjencia éshté e detyruar té ruajé t& dhénat, informacionin dhe dokumentacionin e marré né bazé té kétij
ligji dhe né pajtim me dispozitat e ligjit né fuqi.

KREU VI



DISPOZITAT KALIMTARE DHE PERFUNDIMTARE
Neni 24

Zgjedhja e Drejtorit sipas procedurés sé paraparé me kété ligj béhet pas pérfundimit t& mandatit té
drejtorit aktual t&€ Agjencisé.

Neni 25
Shfuqizimi

Me hyrjen né fuqi té kétij ligji shfugizohen té gjitha dispozitat ligjore qé jané né kundérshtim me té.

Neni 26
Hyrja né fuqi

Ky ligj hyn né fuqgi pesémbédhjeté (15) dité pas publikimit né Gazetén Zyrtare t& Republikés sé Kosovés.

Shpallur me dekretin Nr. DL-006-2010, daté 19.01.2010 nga Presidenti i Republikés sé Kosovés, Dr.
Fatmir Sejdiu.



